
Administrativ samanslåing av Tertnes vgs og U. Pihl vgs 
 
Fylkesrådmannen har etter vedtak i OPHE 18.08.15 (ref. 2014/100030 - 51) fullmakt til å setje i verk ei 
administrativ samanslåing der det ligg føre vedtak om framtidig fysisk skulesamanslåing. Vidare har  
fylkesdirektør opplæring fullmakt til å vedta organisasjonsendringar som ikkje medfører endring i 
budsjettrammene ved dei vidaregåande skulane, jf. fullmaktsreglementet pkt. 2.1. pr. 01.06.15. Denne 
fullmakta er vidaredelegert til regionleiar i 2016. 
 
OPHE skal informerast med melding når arbeid med administrativ samanslåing vert starta.  
 
Fylkesrådmannen vil med dette informere OPHE om at Tertnes vgs og U. Pihl vgs vert administrativt slått 
saman til ei økonomisk og administrativ eining med felles leiing frå 1. august 2017. 

Bakgrunn og gjennomføring 
Desse vedtaka ligg til grunn for skular i Åsane: 
Vedtak i sak om skulebruksplanen i fylkestinget mars 2013 omfattar samanslåing av skular i Åsane. 
Vedtak om romprogram Nye Åsane vgs, fylkestinget i juni 2016.  
Vedtak romprogram Nye Tertnes vgs, fylkestinget i desember 2016. 
 
Opplæringsavdelinga i samarbeid med Eigedomsavdelinga og rektorane ved Åsane vgs, Tertnes vgs og U. 
Pihl vgs har vurdert utfordringar og løysingar knytt til gjennomføring av vedtak om samanslåing av skular i 
Åsane fram til 2020. Følgjande vert lagt til grunn som den best moglege løysinga med faglege, 
personalmessige, praktiske og økonomiske omsyn:  
 
Studieførebuande: ST flyttar frå U. Pihl vgs til Tertnes vgs frå 2018 som tidlegare planlagt. ID flyttar frå U. 
Pihl vgs til Tertnes vgs frå 2018 og fram til Nye Åsane vgs er ferdig. Dette vert gjort for å løyse 
arealbehov/romsituasjon og for å sikre mest mogleg ro rundt arbeidssituasjon og arbeids- og læringsmiljø.   
 
Yrkesfagleg: Service og Samferdsel held fram ved Tertnes vgs til Nye Åsane vgs er ferdig og flyttar 
samtidig med SS frå Knarvik vgs. Det er ein føresetnad at det i byggjeperioden vert sett opp modulbygg 
med plass til 4 klassar (SS) ved Tertnes vgs.  Modulbygg vert inkludert i byggjeprosjektet og skal vere på 
plass hausten 2017.  
 
Tilrettelagt opplæring: TO flyttar frå U. Pihl vgs til Åsane vgs frå 2018 eventuelt frå anna tidspunkt ut frå 
konkret vurdering av tal elevar.  



Side 2/2

.  
Målsettingar for administrativ samanslåing av Tertnes vgs og U. Pihl vgs pr. 01.08.17:  

 Gode prosessar og tenleg løysing som ledd i arbeidet med etablering av vedteken framtidig struktur 
for opplæringstilboda ved dei vidaregåande skulane i Åsane – «Nye Tertnes» og «Nye Åsane».  

 Samle større fagmiljø  
 Breidde i fagtilbodet til elevane  
 Føreseieleg løysing for personalet fram til skulebygga er ferdige med så få flytteprosessar som 

mogleg    
 Godt arbeidsmiljø, samarbeid om utvikling av fagtilbod og felles kultur- og identitetsbygging  
 Redusere kostnader, i første omgang redusert med ei rektorstilling. I ein omstillingsfase med fleire 

undervisningsstader vil det kunne vere behov for å vidareføre tilstrekkeleg ressursnivå til leiing og 
enkelte andre stillingar/funksjonar (elevinspektør, merkantile, IKT-konsulent, bibliotek, rådgjeving).   

 Ein tenleg overgang til ny rektor i og med at rektor ved U. Pihl vgs og rektor ved Tertnes vgs begge 
går av med pensjon hausten 2017.  

 
Sjølve prosessen skal gjennomførast med involvering frå dei aktuelle skulane, og arbeidet vert organisert i 
omstillingsutval med medlemmer frå:  

 Skuleleiinga  
 Fylkeshovudverneombod 
 Tillitsvalde på skulenivå og fylkesnivå 
 Verneombod   
 HR-seksjonen 
 Opplæringsavdelinga  
 Representant for Eigedom deltek ved behov  

 
Elevråda ved dei aktuelle skulane vert òg involvert i prosessen med samanslåing. 


